
THE ROLE OF SOCIO-PSYCHOLOGICAL CHARACTERISTICS IN CAREER CHOICE
Abstract: In this article, during the period of the Third Renaissance, in choosing a profession
for the younger generation, recommendations are given to pay attention to the typology of
personality, develop personal qualities, and effectively use the unique pedagogical and psychological
aspects of education.

Mamlakatimizda yuqori malakali mutaxassislarni tayyorlash bilan ularni jahon standartlari
darajasiga ko‘tarish - ijtimoiy taraqqiyotni ro‘yobga chiqarishdir. Fan va texnikaning bugungi kun
taraqqiyotiga javob berish uchun keng saviyali, bilimdon, o‘z kasbining fidoyi kishisini kamol
toptirish zarur. Toki ular davr talablariga og‘ishmay javob beradigan, dunyoqarashi keng, yuqori
malakali, xotirasi bargaror, yangiliklarga intiluvchan, izlanuvchan kasbiy xodimlar bo‘lib voyaga
yetishsin. Shu o‘rinda o‘rta maktab o‘quvchilarining ta’lim-tarbiya jarayonida shaxsiy fazilatlarining
shakllanishi ularning kasb tanlashlarida muhim omil ekanligini eslab o‘tish magsadga muvofigdir.

Ko‘pchilik o‘quvchilar ta’lim jarayonida fan asoslarini egallab, muayyan tasavvur hosil
qiladilar, o‘zlari yoqtirgan kasb-hunar haqida o‘ylaydilar. Ularni kasb-korga bo‘lgan qiziqishlari,
moyilliklari, havaslari, xohishlari, ezgu-niyatlari yoki shunday ehtiyojlarining tug‘ilishi jarayonida
shaxsiy fazilatlar namoyon bo‘la boshlaydi. Shuningdek, o‘quvchilarni individual tipologik
xususiyatlari, jumladan yoshi va jinsiga garab har biri o‘ziga xo0s, 0‘z imKkoniyatlarini o‘zi baholash
orqali ma’lum bir kasbga bo‘lgan mehr kurtaklari uyg‘ona boshlaydi.Demak, o‘spirinlarda
bilimlardoirasi va dunyogarashining kengayib borishi natijasida shaxsiy fazilatlarham shakllanib
boradi. Shularni hisobga olgan holda to‘g‘ri kasbga yo‘naltirish va bu jarayonning to‘lagonli amalga
oshishida kattalarning psixologik bilim va hayotiy tajribalarining o‘rni beqiyosdir.

Jumladan, kasb tanlashda shaxsning sezgirligi muhim ahamiyatga ega. Sezgilar deganda,
insonlarning tashqi ta’sirni qabul qilish qobiliyati va shunday ta’sirdan olingan his — tuyg‘u, bilish

jarayonining sodda va boshlang‘ich shakli, bosqichi hisoblanadi. Sezgirlik deganda, sezish
qobiliyatining yuksak darajada rivojlanganligi tushuniladi. Insonning ko‘zi yarim millionga yaqin
rang - tusni ajrata oladi. Bundan chigadigan asosiy xulosa shundan iboratki, fargni sezish
chegarasining past yoki yuqori bo‘lishi ko‘pchilik kasb - hunarlar uchun muhim ahamiyatga ega.
Shuningdek, sezgirlik shaxsning muhim xususiyatlaridan biri bo‘lib, ma’lum faoliyat turi bilan
shug‘ullanish sezgirlikni oshiradi. Buning uchun o‘quvchilar muntazam ravishda mashq qilishi va
mashq jarayonida sezgirlikka nisbatan talabni oshira borishi, faoliyatda sustlikka yo‘l qo‘ymaslik
zarur. O°spirinlarning ruhiy tetikligini, jismoniy faolligini oshirish, mehnatga, kasb-hunarga
qgizigtirish ularning sezgirligi, ziyrakligini oshirish garovidir.

Ayni paytda sezgi organlariga ta’sir etayotgan ob’ektni mavjud narsa va hodisalarning inson
ongidagi in’ikosi idrok deb ataladi. Idrok verbal va noverbal xususiyatlari bilan boshqga bilish
jarayonlaridan farglanadi. Idrok vogelikni aks ettirishning sezgiga nisbatan yuksak shakli bo‘lib,
hodisalar, narsalar va ob’ektlarning yaxlit obrazini yaratadi.

O‘spirinlarning o°qishi, mehnat faoliyati, muomala jarayoni, kasb tanlashi uchun fazo va vaqtni
idrok gilishning katta ahamiyati bor. Har ganday kasb-hunar, ixtisos va mutaxassislik uchun ish
sur’ati, vaqt, ish qurollari, vositalarining fazoda qanday joylashganligini aniq bilish talab gilinadi.
Shaxsan kasbga yo‘llashda uning olamni idrok qilish imkoniyatidan iborat fazilati va kuzatuvchanligi
alohida o‘rin tutadi. Ba’zi birovlar moddiy narsalarga nisbatan kuzatuvchan bo‘lsa, boshqalar
psixologik jihatdan kuzatuvchandir. Shaxsning atrof muhitdagi narsa va hodisalar hagida chuqur fikr
yurita bilishi uning idroklilik darajasiga bog‘liq bo‘lib, bu fazilat kasb tanlashda juda asqotadi.

Biror kimsa, narsa yoki hodisa hagidagi taassurotni esda saglab, eslab golish va keyinchalik
esga tushirish, reproduktiv va produktiv holatni aks ettirish gobiliyati - xotira deb ataladi. Xotiraning
hayot, faoliyat, muomala va xulg-atvor jarayonlarini aks ettirish qobiliyati muhim xislat bo‘lib
shaxsiy fazilatlarda yaqqol ko‘zga tashlanadi.

Bundan tashgari, xotira faoliyatning maqgsadiga garab - ixtiyoriy va ixtiyorsiz eslab qolish va
esda saglash, muddatiga garab - gisga muddatli, uzoq muddatli, operativ va o‘z navbatida
ko‘rgazmali, obrazli, so‘z - mantiq, abstrakt, harakatli va oraliq tiplari mavjud bo‘lib, yoshlarni
kasbga yo‘llashda ularning xotirasidagi shaxsiy farqlarni hisobga olish maqgsadga muvofiq.O‘quv
materiallarining turli tumanligi xotirani o‘tkirlashtirish, rivojlantirish uchun qulay sharoit yaratadi.
Chunki kasb-hunarning xilma-xilligi xotiraning o‘tkirligini talab qiladi.

Xotiraning hamma turlari, o‘ziga xos jihatlari kasb-hunar, ixtisos, mutaxassislik tanlashda,
turli-tuman kasblar to‘g‘risidagi ma’lumot axborotlarni o°zlashtirish, eslab qolish va keyinchalik esga
tushirishda juda muhim rol o‘ynaydi. Bu esa, o‘z navbatida ishning samarali bajarilishini
ta’minlaydi.Aqliy mehnat bilan shug‘ullanuvchilarning xotirasi ayniqsa o‘tkir bo‘lishi lozim.

Tafakkur vogelikning miyada bevosita zuhur etilgan mavhum va umumlashtirilgan in’ikosi
bo‘lib, insonning olam haqidagi bilimining asosiy manbai bo‘lgan sezgilari, idroki va tasavvurlari
hamda amaliy faoliyati bilan bog‘liqdir. Tafakkur shaxsni bilimlar tizimi bilan qurollantiradi, butun
olamni o‘ziga bo‘ysundirish uchun imkon tug‘diradi. Fikr yuritish orqali barcha bilimlar
o‘zlashtiriladi. Bilimlarni anglash natijasida tushunchalar, mulohazalar va xulosalar kelib chiqadi.
Inson fikrlash, mulohaza yuritish, ijodiy izlanish natijasida muammolar va muammoli vaziyatlar hal
gilinadi, yangilik yaratadi, ijod (kreatsiya) giladi.

O‘spirinlarning fikr yuritish qobiliyatini aniqlovchi muhim mezonlardan biri muammoli
vaziyatdir. Ta’lim jarayonida o‘quvchilarni yoki talabalarni muammoli vaziyatni, topshirigni
yechishga o‘rgatish ularning bu aqliy qobiliyatini rivojlantirishga katta yordam beradi. Buning uchun
o‘quvchilarga muammoli, jumboqli topshirigni yechish bosqichlarini ta’riflab berish joiz. Bunda
go‘yilgan muammoning mohiyati tushuntiriladi, uni yechish usullari, vositalari qidiriladi, tanlangan
usul hamda vositalardan foydalanib muammo yechiladi, uning to‘g‘ri yechilganligi tekshiriladi va
hokazo.

O‘quvchi tafakkurining mustaqilligini, ixchamligini, tezligini, mantiqiyligini, izchilligini,
o‘tkirligini, teranligini, mahsuldorligini oshirishga erishish uchun bir element ortigcha berilgan yoki
biror sharti yetishmaydigan, yo bo‘lmasa o‘zaro mantigan bog‘lanmagan topshiriq hamda

masalalardan muammo sifatida foydalanilsa juda qimmatli natija olinadi. Qo‘yilgan muammoning
kasb-hunarga alogador bo‘lgani ma’qul.

Xullas, tafakkurning hozirgacha foydalanilayotgan imkoniyatlarini zudlik bilan ishga solish
kasb tanlash samarasini oshirish ishiga xizmat gilishga ishonchimiz komil.

O‘spirinlar hayotini fantaziyasiz tasavvur etish qiyin, albatta. Xayolot (fantaziya) ob’ektiv
vogelikni inson ongidagi o‘ziga xos in’ikosi, real yoki noreal hodisalar haqidagi o‘y, fikr, farazga
asoslangan tasavvurlar majmuasidir. Bironta, hatto eng chalkash faraziy tasavvur ham shaxs aglining
fagat sub’ektiv mahsuli hisoblanmaydi, oqibat natijada bu tasavvurda ob’ektiv vogelik aks ettirilgan
bo‘ladi. O‘quvchi yoki talabaning faraziy tasavvuri yetarlicha rivojlanmagan bo‘lsa, ta’lim jarayonida
ko‘zlangan maqgsadga erisha olmaydi.

Yangilik yaratishga intilgan har ganday shaxsni ijodiy farazsiz tasavvur etib bo‘lmaydi.
Yangilik yaratish yo‘llari faraz qilish jarayonida vujudga keladi. Inson orzu, ezgu niyat gilmasdan,
xayol surmasdan, o‘ylamasdan yashay olmaydi. Shuningdek, kasb tanlayotgan o‘quvchi ham ma’lum
muddat o‘zini shu kasbning mohir ustasi, katta mutaxassis sifatida faraz etishi yoki shirin xayollar
og‘ushida sayr etishi tabiiydir.ljodiy izlanish shaxsning psixologik tavsifi uchun katta ahamiyatga
ega. Shaxsning xayol surish, faraz qilish, tasavvur etish qobiliyatiga qarab uning ma’naviy dunyosi
to‘g‘risida muayyan darajada aniq fikrga kelish mumkin. Inson faraziy obrazlar, timsollar, tasvirlar
tufayli tobora sezgir, mehribon, xushmuomala, saxiy bo‘ladi.

Shunday qilib, faol bilish jarayoni o‘spirin faoliyatining hamma turlarida bir tekis ishtirok etadi
va aks ettirishning mukammal bilish imkoniyatini kafolatlaydi. Bilish jarayonining xususiyatlari,
mexanizmlari va gonuniyatlari asosida shakllangan shaxsiy fazilatlarga tayanib ish tutgan shaxs
kamroq xato qiladi. Bu omillar uning xatolariga nisbatan ongli munosabatda bo‘lishiga, yo‘l qo‘ygan
kamchiliklarini 0z vaqtida tuzatishiga imkon yaratadi.

Shuningdek, kasbga yo‘llash jarayonida shaxsning individual- tipologik xususiyatlariga ham
e’tiborni qaratish joiz. Chunki, shaxsning xulq - atvori, temperamenti, salohiyati va boshqa xislatlari
kasb tanlashda alohida ahamiyat kasb etadi. Temperament shaxsning ruhiy xususiyatlaridan biri
bo‘lib, alohida olingan inson shaxsida ruhiy jarayon va faoliyatning vujudga kelishi, o‘tishi, kechishi
va dinamikasini belgilab beradi. Lekin psixik faoliyat dinamikasi temperamentga emas, balki shaxsiy
sabablarga va shaxsning ruhiy holatiga bog‘liqdir. Xuddi shu boisdan inson, temperamentidan qat’iy
nazar, mas’uliyatni his etsa, 0‘z kasbida g‘ayrat bilan ishlaydi, biroq kasbini yoqtirmasa, aksincha,
buni aksini kuzatishimiz mumkin.

Temperament inson psixik faoliyatining xususiyati bo‘lib, fiziologik asosini, asab tizimining
tiplari, oliy asab faoliyati qonuniyatlari tashkil etadi. Temperament to‘rtta asosiy tipga ajratiladi:
sangvinik (xushchaqchaq), flegmatik (bo‘shang, og‘ir), melanxolik (g‘amgin), xolerik
(giziggon).Temperament shaxsning bama’niligini; dunyoqarashi, nuqtai nazari, e’tiqodi, qiziqgishlari
va hokazolarini ko‘rsatuvchi belgi emas.

Hozirgi davrda temperament tiplarining psixologik ta’rifi senzitivlik, reaktivlik, aktivlik,
dinamiklik, ta’sirlanish tezligi, reaktivlik bilan aktivlik munosabatlarning muvozanati, harakatning
ravonligi, rigidlik (qotib qolganlik), ekstrovertlik va introvertlik kabi xususiyatlariga asoslanib
tuziladi. Psixologiya fanida temperamentning o‘ttizdan ortiq (ba’zan qirqdan oshiq) tipidan olingan.
Amaliyotda esa asosan ekstravert va introvert tiplari ko‘proq qo‘llanadi. Shaxsni kasbga yo‘llash
jarayonida temperamentning psixologik ta’rifi berilishi shart.Shu nuqtai nazardan kelib chiqib
yugqorida keltirib o‘tilgan temperamentning asosiy to‘rtta tipiga alohida to‘xtalib o‘tamiz.

Psixologiya fanida shaxsning hulg-atvor xususiyatlari uni faoliyatiga undovchi asosiy omil
hisoblanib, bu xususiyatlar to‘rt guruhga ajratib o‘rganiladi:

1. Jamoa va alohida shaxsga nisbatan munosabatlarini ifodalovchi fazilatlar: yaxshilik,
mehribonlik, talabchanlik, faxrlanish va boshqalar;

2. Mehnatga nisbatan munosabatni bildiruvchi xususiyatlari: mehnatsevarlik, yalqovlik,
vijdonlilik, mas’uliyatlilik va hokazo;

3. Narsalarga nisbatan munosabatni anglatuvchi sifatlar: ozodalik, sarishtalik, avaylash va
shu kabilar;

4. O°‘z-o‘ziga nisbatan munosabatni ifodalovchi xususiyatlar: izzat nafslilik, kerilishlik,
dimog‘dorlik, kamtarinlik va hokazo.

Xulg-atvor xususiyatlarning shakllanishida o‘qish va mehnat faoliyatli yetakchi rol o‘ynaydi,
chunki o‘qish va mehnat jarayonida qo‘llaniladigan individual usullar xulq-atvorga ta’sir etib, uning
ayrim xususiyatlarini keltirib chigaradi. Ko‘pgina xususiyatlar o‘zgaga taqlid qilish natijasida ham
paydo bo‘ladi. Xulg-atvorga janjalli (nizoli) vaziyatlar ham ta’sir ko‘rsatadi. Inson umrining
oxirigacha o‘z xatti-harakatlarini boshgarib, xulg-atvorini o°‘zi barqarorlashtirgan bo‘lsa, kasb-hunar
tanlashga shunchalik ogilona va gatiyatlik bilan yondoshiladi.

O‘quvchilar qobiliyati, layoqati ta’lim jarayonida va mehnat faoliyatida tobora rivojlanadi.
Qobiliyat taraqqiyotining yuksak bosqichiga talant, iste’dod deyiladi. Iste’dod murakkab ishni
(faoliyat) muvaffagiyatli, mustaqil va mohirona bajarishga (amalga oshirishga) imkon beradigan
gobiliyatlar tizimidir (biologik shartlangan xislatlardan bittasidir).

O‘spirinlarning ganchalik iste’dodli ekanligini aniqlash uchun ushbu xususiyatlarga e’tibor
berish talab etiladi.

1. Shaxsning ziyrakligi, jiddiy sinovga shayligi, tayyorligi;

2. Shaxsning mehnatga moyilligi, unga ehtiyoj sezishi;

3. Mantiqiy fikr yuritish tezligi, izchanligi samaradorligi, tashabbuskorligi va boshgalar.

Shaxsiy xususiyatlar va qobiliyatlar tug‘ma bo‘lmaydi (tabiiy alomatlari, moyilligi mavjuddir),
balki ijtimoiy, shaxsiy hayot va faoliyat jarayonida muayyan omillar, manbaalar ta’siri ostida tarkib
topadi. Lekin layoqatlilik qobiliyatining tabiiy zamini ekanligi shubhasizdir. U qobiliyat
taraqqiyotining dastlabki tabiiy sharti sifatida namoyon bo‘ladi. Unda miya tuzilishi, sezgi a’zolari
vaharakatlarning morfologik hamda funksional xususiyatlari layogatga nisbatan beriladi.

Yoshlarni kasbga yo‘llashda ularning his-tuyg‘ulari va irodalarini hisobga olishning ham
ahamiyati gqiymatli, chunki o‘quvchilarning his- tuyg‘usi, kayfiyati, stress va ob’ektiv holatlari
o‘rganilmasa va e’tiborga olinmasa, ko‘zlangan «Kadrlar tayyorlashning milliy dasturi»dagi ulug‘vor
magsadga erishib bo‘lmaydi. Buning uchun iste’dodli yoshlarni tanlash, ularni individual o‘qitish,
sara shart-sharoitlar yaratish, reyting va modul tizimlari asosida ularga saboq berish ta’limning davlat
standartlari talabiga javob beradigan, komil insonlikka intiluvchi shaxslarni kamol toptirish
kafolatidir.

Shunday qilib, kasbga yo‘llash jarayonida shaxsning individual- tipologik xususiyatlari va his
- tuyg‘ularini, layoqat, iste’dodni hisobga olish, shuningdek, yoshlarni fan asoslari va psixologik
bilimlar bilan qurollantirish ularning kasb-hunar, ixtisoslik, mutaxassislik oldiga qo‘yiladigan
talablarga moslashishga imkon beradi

